
内容概要

　　中医药的发展离不开继承，而继承的首要便是熟读中医古籍，尤其是历代经典名著。
为弘扬祖国医学，满足广大中医药工作者及中医爱好者的需要，我们经过严格筛选，精选了中医临床
各科必读的16种重点古籍，加以点校、整理出版，编成《袖珍本中医经典名著丛书》。
本丛书涵盖历史面广，多为历代医家推崇，在中医药发展长河中占有重要的学术地位。

章节摘录

　　黄带下三　　妇人有带下而色黄者，宛如黄茶浓汁，其气腥秽，所谓黄带是也。
夫黄带乃任脉之湿热也。
任脉本不能容水，湿气安得而入，而化为黄带乎？
不知带脉横生，通于任脉，任脉直上走于唇齿。
唇齿之间，原有不断之泉下贯于任脉以化精，使任脉无热气之绕，则口中之津液尽化为精，以入于肾
矣。
惟有热邪存于下焦之间，则津液不能化精，而反化湿也。
夫湿者，土之气，实水之侵；热者，火之气，实木之生。
水色本黑，火色本红，今湿与热合，欲化红而不能，欲返黑而不得，煎熬成汁，因变为黄色矣。
此乃不从水火之化，而从湿化也。
所以世之人有以黄带为脾之湿热，单去治脾而不得痊者，是不知真水、真火合成丹邪、元邪，绕于任
脉、胞胎之间，而化此龄色也，单治脾何能痊乎！
法宜补任脉之虚，而清肾火之炎，则庶几矣。
方用易黄汤。
　　丹邪、元邪四字未晰，拟易以真水真火为湿热之气所侵，绕于任脉，云云。
较无语病。
然原书究不可轻改，故仍之。
按丹元指本体而言，湿热即水火不正之气，所以为邪合成者。
如净银倾入铅铜，便不成正色矣。
真水真火与邪混合为一则不但侵矣，所以变色。
原书原无语病。
　　山药一两，炒　芡实一两，炒　黄柏二钱，盐水炒　车前子一钱，酒炒　白果十枚，碎水煎。
连服四剂，无不全愈。
此不特治黄带方也，凡有带病者，均可治之。
而治带之黄者，功更奇也。
盖山药、芡实专补任脉之虚，又能利水，加白果引入任脉之中，更为便捷，所以奏功之速也。
至于用黄柏清肾中之火也，肾与任脉相通以相济，解肾中之火，即解任脉之热矣。
　　⋯⋯

